
Fráboðan 
um triðju 
”afturlatnu” 
søluna

Vilmund Jacobsen

Um vikuskiftið varð ova­
stevna hildin í Nólsoy í allar 
fagrasta veðri, og hópur av 
fólki vitjaði í Nólsoy leyg­
ardagin, leygarkvøldið og 
sunnunáttina. 

Ternan sigldi í pendulfarti 
um Nólsoyarfjørð, og her 
stóð á nógvum túrum á at 
fáa øll ferðafólkini við.

Eisini sunnudagin, tá 
veðrið enn var av tí fagrasta, 
var framvegis nógv fólk í 
Nólsoy.

Nólsoyingar siga, at 
tiltakið eydnaðist stak væl, 
og tey eru til reiðar til enn 
eitt tak um eitt ár.

Í nógv ár hevur regatta­
tiltakið í Hósvík, sum er 
fríggjakvøld – og so ova­
stevnutiltakið í Nólsoy, sum 
serliga er leygardag – gingið 
hond í hond, um vit so kunnu 
siga.

Tá bátafólk, sum eru við 
á regattatiltakinum í Sunda­
lagnum seinnapart fríggja­
dag, hava hildið sær at gleimi 

í Hósvík leygarnáttina og 
hava etið morgunmat í Hós­
vík, stevna bátar og bátafólk 

úr Hósvík og út til Nólsoyar 
á ovastevnu.

UM MIDDAGSLEITIÐ í gjár 
boðaði trolbáturin – Karen – frá, 
at teir høvdu maskintrupulleikar 
seks fjórðingar norður úr 
Kallinum. Brimil kom til 
trolbátin klokkan 14 og sleipaði 
Karen á Klaksvík, hagar teir 
komu klokkan 16. Myndina 
hevur Dávur Joensen tikið.

Soleiðis 
gongur 
trol­
veiðan
Vilmund Jacobsen

Á Fiskamarknaði 
Føroya vistu tey 
fríggjadagin at siga, 
at øll partrolarapørini 
uttan tað eina eru til 
fiskiskap, men nú er 
upsafiskiskapurin, sum 
annars var hampiliga 
góður fyrr í summar, 
minkaður aftur.
- Nú er upsafiskiskap
urin hjá partrolarunum 
smáligur. Okkurt parið 
roynir eftir svart
kalva, og okkurt parið 
roynir eftir toski á 
Reykjanesrygginum.
Sagt verður, at partrol
ararnir koma inn at 
landa, sum vikan gongur. 
Trý partrolarapør fiska 
framvegis gulllaks, og 
skipini plaga at vera á 
hesi veiði eina tíð aftrat, 
til tey aftur seinni í heyst 
fara at fiska upsa.
Um djúpvatnstrolar
arnar verður sagt, at 
tveir eru á ísfiskaveiði 
og koma væntandi inn 
at landa í dag og ein er 
eisini til fiskiskap, sum 
frystir veiðina umborð. 
Restin av djúpvatns
trolarunum liggja 
við bryggju.
Fríggjadagin vóru 
tríggir trolbátar á land
leiðini, og hesir tríggir 
koma væntandi inn at 
landa í dag. Trolbát
arnir hava eina bland
ing av toski, tungu, 
havtasku og nakað av 
reyðsprøku og hýsu.
– Av teimum fýra trolbát
unum, sum fiska norðan 
fyri og fáa mest av toski, 
hýsu og upsa umframt 
nakað av flatfiski, koma 
væntandi tveir inn at 
landa í dag og hinir 
seinni í hesi vikuni.
Trý garnaskip eru 
eisini til fiskiskap 
eftir svartkalva.
– Eitt garnaskip kemur 
inn at landa í dag, og 
hini bæði koma inn 
at landa seinni í hesi 
vikuni, vistu tey fríggja
dagin at siga á Fiska
marknaði Føroya.

vilmund@sosialurin.fo

Bæði í Hósvík og í Nólsoy var nógv fólk, tá 
bygdirnar um vikuskiftið vóru vertir fyri 
stórum tiltøkum við regatta og ovastevnu

Triðja ”afturlatna” uppboðssølan 
fevnir um ávikavist 9000 
tons av norðhavssild og 
9000 tons av svartkjafti

Ovastevna 
í fagrasta veðri

Fríggjakvøldið 
skipaði Hósvíkar 
Róðrarfelag fyri 
regattasigling av Eiði til 
Hósvíkar, og í ár var talið 
av bátum metstórt – ella 
út við 130

Vilmund Jacobsen

Triðja “afturlatna” upp­
boðssølan av fiskirættind­
um verður hósdagin 14. 
september 2017.

Tað boðar Vørn frá í dag. 
Tey rættini, sum verða 

seld á hesi uppboðssøluni, 
fevna um 9000 tons av 
norðhavssild og 9000 tons 
av svartkjafti.

Í fráboðan síni um hesa 
sølu sigur Vørn, at ”ávís 
feløg og persónar, ið ætla 
at bjóða upp á rættindi á 

uppboðssølu, skulu lata 
Vørn hóskandi skjalprógv í 
seinasta lagi tríggjar vikur, 
áðrenn uppboðssølan 
verður hildin, ella boð skulu 
latast inn. 

– Talan er um eigara av 
fiskifari undir føroyskum 
flaggi, uttan veiðiloyvi, at 
fiska við ávísa fiskifarinum 
ella føroyskt partafelag ella 
smápartafelag, ið skjal­
prógvar avtalu um, at ávíst 
fiskifar undir føroyskum 
flaggi fiskar keyptu 
kvotuna, sigur Vørn í dag.


